
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА  

01.10.00.УП.001.02-ОБ.03.02
01.10.00.УП.001.02-ОБ.03.02

ЗАПИСНИК бр.9/2013
од одржан состанок на Советодавното тело
На ден 19.12.2013 година, Советодавното тело одржа состанок во просториите на Царинската управа со почеток во 11:00 часот, со претставници од:

· Царинска управа на Република Македонија
· Управата за јавни приходи

· Националниот совет за претприемништво и конкурентност

· МАКАМТРАНС

· Групацијата на шпедитери и логистички оператори - МИФА 

· Стопанска комора на Северозападна Македонија
· СИЗ Македонија ообраќај - АМЕРИТ,

· Стопанската комора на РМ,
· Американска стопанска комора и
· Текстилен кластер 
со следниот дневен ред:

1. Усвојување на записникот бр.6/2013 од одржаниот состанок на 26.09.2013 година
2. Презентација на новата Наредба за задолжително мерење на тежина на товарни возила при влез во РМ,

3. Презентација на измените во Уредбата за спроведување на царинскиот закон, а поврзани со работењето на Е-лон апликацијата,

4. Разгледување на предлогот на МАКАМТРАНС за донесување на законски решенија во врска со примената на ЦМР Конвенцијата во случај на непостоење на инструкции (согласност) на превозникот за враќање на стоката односно за прием на стоката доколку се изрече забрана за влез на територија на Р.Македонија, 

5. Разгледување на предлозите за измена на чл.7-в од Царинскиот закон и оспособување на граничниот премин во Јажинце за проток на стоки на Стопанската комора на Северозападна Македонија, 

6. Разгледување на предлозите и допис одговорот од Текстилнилниот кластер доставен до Царинската управа и координаторот на Советодавното тело и
7. Разно

Советодавното тело по првата точка од дневниот ред го усвои записникот бр.6 од состанокот одржан на 26.09.2013 година, по што се помина на разгледување на точката 6 „Разгледување на предлозите и допис одговорот од Текстилнилниот кластер доставен до Царинската управа и координаторот на Советодавното тело“ по барање на претставниците на Текстилниот кластер заради нивна зафатеност. 
По шестата точка  излагање имаше претставник од Текстилниот кластер која уште еднаш го изложи прашањето за повторно воведување на работна сабота во царинарница Штип, односно во ЦИ Штип со образложение дека текстилните компании во Штип не се доволно подготвени за примена на поедноставените постапки и 24 часовно царинење на граничните премини. Од Царинската управа повторно побараа преоден период во кој би можеле да ги направат соодветните прилагодувања, но со заедничко ангажирање на царински службеници кои би им одржале соодветни обуки. Беше даден предлог претставници од Царинската управа да ги посетат текстилните компании во Штип и на лице место да се уверат во времетраењето на целиот процес.  Исто така се пожалија на бавната процедура и високите манипулативни трошоци на кои се изложени при царинење на мали пратки кои пристигнуваат по ДХЛ. 

Координаторот на СТ им укажа на претставниците на Текстилниот кластер да ги почитуваат правилата за комуникација со координаторот на СТ, дописите кои ги испраќаат да бидат уредно потпишани од овластено лице од кластерот, како и да ја неведат адресата за прием на одговорите, а потоа ги покани претставниците на Секторот за царински систем (СЦС) на Царинската управа да се произнесат по изнесеното од страна на Кластерот.
Претставникот на СЦС образложи дека воведување на работна сабота не е во согласност со Законот за работни односи, предизвикува големи трошоци за Царинската управа и не е продуктивно. Во Република Македонија има голем број текстилни компании кои работат и во другите градови со истиот вид на царински постапки, во истиот работен процес и со иста технологија, но сепак царинската постапка ја спроведуваат во рамките на редовното работно време на Царинската управа и со користење на поедноставените постапки.  Претставниците на Царинската управа се согласија во соработка со Царинарница Штип да се изврши  мерење  на времетраењето на царинската постапка, а додека да се скенира состојбата и да се донесат соодветни заклучоци, текстилните компании можат да побараат царинење на двот од работното време со поднесување на барање и соодветен надоместок согласно прописите.  Царинската управа повторно ќе одржи состанок со текстилните компании од Штип, на кој ќе се одржи презентација на постапките за локално царинење. 
По втората точка претставник на Царинската управа ги информираше присутните дека во тек е постапка на донесување на нова наредба за задолжително мерење на празни возила на влез во Република Македонија. Оваа мерка се превзема од безбедносни причини во насока на зајакнување на контролите на граничните премини. Претставниците на деловната заедница побараа оваа насока пред нејзиното потпишување да се разработи при што ќе бидат земени во предвид условите на граничните премини, потребата од влегување на терминал на некои премини, времето на чекање, евентуалните фискални импликации и слично.  
По третата точка излагање имаше претставник од Секторот за царински систем во Царинската управа кој ги информираше присутните дека е донесена измена на Уредбата за спроведување на Царинскиот закон, со која помеѓу останатите измени, во членот 332 се додаваат 2 нови ставови, кои предвидуваат електронско поднесување на извештај за раздолжување во постапка на увоз за облагородување. Овие измени ќе се применуваат од 01.01.2014 година. Ова е особено важно за текстилните компании кои имаат одобренија за постапки со економски ефект. Претставниците на текстилниот кластер го напуштија состанокот и не беа присутни на расправата по оваа точка. Помеѓу останатото  Претставникот на Секторот за царински систем ги информираше присутните дека преку апликацијата за управување со одобренијата за постапки со економски ефект во претходниот период од 30 дена преку системот се разменети преку 3000  пораки, а пријавени се само 15 проблеми кои се должат на технички проблеми, а за нивно надминување ЦУ спроведува набавка за нова техничка платформа, која ќе биде ставена во функција до крајот на годината. Останатиот дел од проблемите се последица на грешки во начинот на користење од страна на компаниите корисници.
Со измените на УСЦЗ се додадени нови одредби кои ја допрецизираат транзитната постапка во делот на транспорт по цевковод, каде се додаваат и одредби за транспорт по електрични водови. 

Претставникот на Групацијата на шпедитери даде препорака при подготвување на соодветното Упатството за транзит на стокa по цевковод и електрични водови да се унифицира постапката како и со секоја друга стока при повторен извоз, односно во случаи на посредување во надворешно трговскиот промет , каде електричната енергија се купува од странство, влегува во Република Македонија и потоа пак се продава во странство и излегува од царинското подрачје на Република Македонија, да се поднесуваат декларации за повторен извоз, а со цел да се евидентира соодветно девизниот прилив и одлив . 
Царинската управа ќе го разгледа овој предлог и ќе даде свое мислење.
По четвртата точка, претставникот на МАКАМТРАНС ги запозна присутните со некои практични проблеми кои се појавуваат во постапката на транзит на стоката. Помеѓу другото изнесе и некои одредби од Законот за договори за превозот и ЦМР Конвенцијата кои се однесуваат на правата на превозниците, а за кои смета дека се тесно поврзани со  постапувањето на царинските службеници и инспекциските органи на граничните премини. Од дискусијата која што следеше по оваа точка се донесе заклучок  дека се потребни обуки за одредбите од ЦМР Конвенцијата и Законот за договорите за превоз за сите учесници во царинските постапки со соодветна презентација.
По петтата точка беше отворена дискусија по поднесените нарање на Стопанската комора на Северозападна Македонија за измена на одредбите на член 7 в од Царинскиот закон и  оспособување на граничниот премин во Јажинце за проток на стоки , Претставникот на Комората го изрази своето мислење дека на нивните барања бавно се одговара, а членките на Комората бараат одговори. 

Во врска со предложената измена на членот 7в од Царинскиот закон,  координаторот на Советодавното тело побара образложение од Комората, зошто таква измена се бара. Откако СКСЗМ ќе достави образложение, предлогот ќе биде доставен до Секторот за царински систем во Царинската управа на мислење. 

По однос на барањето граничниот премин Јажинце да биде оспособен за транзит на стоки, мислење даде претставник на Секторот за царински систем, кој истакна дека  граничниот премин Јажинце согласно Уредбата за категоризација, обем на користење и работно време на гранични премини претставува граничен премин од втора категорија, што значи дека граничниот премин е оспособен за транзит на стоки, освен акцизни стоки. За ова прашање не е надлежна само Царинската управа, туку и Министерствата за внатрешни и надворешни работи, а исто така и Министерството за транспорт и врски. Исто така треба да се има во предвид и тоа дали од страна на република Косово е воспоставена потребната инфраструктура за транзит на стока и дали постои билатерален договор помеѓу двете држави. 
Советодавното тело ја подржува иницијативата на СКСЗМ, која  треба да подготви предлог со образложение, за да можат да се превземат понатамошни активности.

По седмата точка, претставникот на Групацијата на шпедитери повторно ги постави прашањата за намалување на гаранцијата  во транзит и за критериумите за мандатно казнување. Во врска со намалувањето на гаранциите беше одговорено дека  во постапка на донесување е ново Упатство за гаранции во транзит, каде што е предвидена ваква можност. Во врска со мандатните казни, беше одговорено дека во Царинската управа во подготовка е Упатство за критериумите за извршување на мандатни казни, кое ќе биде дел од акциониот план на Царинската управа за 2014 година и кое ќе биде презентирано на еден од наредните состаноци на СТ.

Претставникот на МАКАМТРАНС се пожали дека на граничните премини се дава предност само на жива и свежа стока со македонско потекло, но не и на македонски транспортери кои превезуваат странска свежа стока.

Началникот на Одделението за царински и даночни постапки уште еднаш ги информираше стопанствениците за следењето на продажбата на тнр. црвена нафта на бензинските пумпи со  GPRS технологија, кое ќе се применува од 01.01.2014 година и  ги замоли да ги информираат своите членки кои се занимаваат со малопродажба на нафтени деривати дека е потребно да се  пријават во Царинската управа пред отпочнувањето  на мерката за надзор. 
Од овој состанок произлегоа следните заклучоци:

1. Царинската управа да формира работна група која ќе изврши мерење на времетраењето на царинската постапка кај текстилните компании во Штип, со цел да се оцени оправданоста на барањето на Текстилниот кластер за царинење во сабота,
2.  Царинската управа во соработка со МАКАМТРАНС и Групацијата на шпедитери МИФА да организира презентација и обука за учесниците во царинските постапки за примената на Конвенцијата ЦМР, Законот за договори во превозот и  примена на ИНКОТЕРМС,
3. СКСЗМ да достави до СТ образложение на барањето за измена на член 7в од Царинскиот закон и барањето за транзит на стоки преки граничниот премин Јажинце.

Со исцрпување на дневниот ред Советодавното тело го заврши состанокот. Наредниот состанок на Советодавното тело ќе се одржи во јануари 2014 година.
                                                                                                                                  Координатор,

                                                                                                                             Методи Мицевски

Бр. 10-000595/13-00
Скопје, 26.12.2013

